
 ՆԱԽԱԳԾԻ ԸՆԴՈՒՆՄԱՆ  


1. Իրավական ակտի ընդունման անհրաժեշտությունը.
«Ավիացիոն անվտանգության միջգերատեսչական հանձնաժողովի կանոնադրությունը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է Քաղաքացիական ավիացիայի միջազգային կազմակերպության (ԻԿԱՕ) թիվ 17 հավելվածի «Անվտանգություն, քաղաքացիական ավիացիայի պաշտպանությունն անօրինական միջամտության ակտերից» նոր՝ 11-րդ խմբագրությամբ սահմանված չափորոշիչներին համապատասխանեցմամբ և Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշմամբ հաստատված հավելվածի` Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագրի 45.1-ին կետի պահանջներով: 
Քաղաքացիական ավիացիայի միջազգային կազմակերպության (ԻԿԱՕ) թիվ 17 «Անվտանգություն, քաղաքացիական ավիացիայի պաշտպանությունն անօրինական միջամտության ակտերից» Հավելվածում 2020 թվականի ընթացքում, նոր՝ 11-րդ խմբագրությամբ կատարվել են լրացումներ և սահմանվել են նոր լիազորություններ, կապված ավիացիոն անվտանգության միջգերատեսչական հանձնաժողովի իրավասությունների և իրականացվող գործառույթների հետ։ Կատարված լրացումները վերաբերվում են ավիացիոն անվտանգության միջգերատեսչական հանձնաժողովի կողմից քաղաքացիական ավիացիայի գործունեության դեմ ուղղված անօրինական միջամտության ակտերի կանխմանն ու հակազդման միջոցառումների վերաբերյալ խորհրդատվական օգնության տրամադրմանը, դրանց ընթացքի նկատմամբ հսկողության իրականացմանը, նոր սպառնալիքների մասին ստացված տեղեկությունների փոխանցմանը, ինչպես նաև ավիացիոն անվտանգության ապահովման նոր մեթոդների և նորագույն տեխնոլոգիաների կիրառման վերաբերյալ առաջարկությունների ներկայացմանը, որոնք ներառվել են ներկայացված նախագծում։  
2. Ընթացիկ իրավիճակը և խնդիրները.
Ներկայումս Ավիացիոն անվտանգության միջգերատեսչական հանձնաժողովի կանոնադրությունը հաստատված է Հայաստանի Հանրապետության կառավարության 2004 թվականի փետրվարի 5-ի N 86-Ն որոշմամաբ, որի բնույթը սակայն չի բխում «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետի պահանջներից, համաձայն որի՝ նորմատիվ իրավական ակտը` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար, իսկ գործող՝ Հայաստանի Հանրապետության կառավարության 2004 թվականի փետրվարի 5-ի N 86-Ն որոշումն վերաբերում է ավիացիոն անվտանգության միջգերատեսչական հանձնաժողովի կանոնադրությունը հաստատելու մասին որոշումն չի տարածվում անորոշ թվով անձանց վրա: Նշված հակասությունը շտկելու, ինչպես նաև Չիկագոյի կոնվենցիայի պահանջներին համապատասխանությունն ապահովելու նպատակով նախագծով առաջարկվում է Ավիացիոն անվտանգության միջգերատեսչական հանձնաժողովի կանոնադրությունը հաստատել ՀՀ կառավարության կողմից «լոկալ» բնույթի իրավական ակտով՝ միաժամանակ ներկայացնելով Հայաստանի Հանրապետության կառավարության 2004 թվականի փետրվարի 5-ի N 86-Ն որոշումը ուժը կորցրած ճանաչելու մասին համապատասխան իրավական ակտի նախագիծ:
3. Ակնկալվող արդյունքը. 
ՀՀ կառավարության վերը նշված որոշման ընդունումը կնպաստի քաղաքացիական ավիացիայի համակարգում ավիացիոն անվտանգության միջգերատեսչական հանձնաժողովի կողմից իր լիազորությունների լիարժեք իրականացմանը։  
4. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Քաղաքացիական ավիացիայի կոմիտեի կողմից:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի մշակումը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված ՀՀ կառավարության 2021-2026թթ գործունեության միջոցառումների ծրագրի 68.3-րդ՝ «Թռիչքային և ավիացիոն անվտանգությանն առնչվող թերությունների, անհամապատասխանությունների հիմնապատճառների բացահայտում, ուղղիչ գործողությունների պլանի մշակում և վերջիններիս պատշաճ կերպով իրականացման համակարգում» կետից:
6. Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները. 
Նախագծի ընդունմամբ լրացուցիչ ֆինանսական միջոցների և պետական բյուջեի եկամուտներում և ծախսերում փոփոխությունների անհրաժեշտություն չկա:

